RREGULLORE ZBATUESE

që përcakton rregullat e hollësishme mbi pagesat e gjobave dhe  dënimeve periodike sipas Rregullores Bazë
KAPITULLI I

DISPOZITAT E PËRGJITHSHME
Neni 1

Lënda dhe qëllimi  
1.   Kjo Rregullore përcakton rregullat e detajuara për zbatimin e Rregullores Bazë lidhur me kriteret për përcaktimin e shumës së gjobave ose pagesave periodike, procedurat për hetime, masat përkatëse dhe raportimin, si dhe rregullat e procedurës për vendimmarrje, duke përfshirë parashikime për të drejtat për t’u mbrojtur, për të pasur akses në dosje, për përfaqësimin ligjor, konfidencialitetin dhe parashikimet e përkohshme, si dhe përcaktimin e masës dhe mbledhjen e gjobave dhe pagesave periodike.
2.  Kjo Rregullore zbatohet për vendosjen e:

(a)  
gjobave për personat dhe ndërmarrjet në të cilat Agjencia Evropiane e Sigurisë së Aviacionit ("Agjencia") ka lëshuar një certifikatë ("mbajtësi i certifikatës") kur, me qëllim ose nga pakujdesia, parashikimet e Rregullores për Rregullat e përbashkëta në fushën e aviacionit civil dhe themelimin e EASA-s, me tej e quajtur Rregullorja Bazë ose rregullat e saj zbatuese janë shkelur dhe kur interesat e ZPEA-së sipas përcaktimeve të Marrëveshjes Shumëpalëshe cënohen;
(b) pagesave periodike ndaj mbajtësve të certifikatave të përmendura në pikën (a), me qëllim që t'i detyrojnë ata që të jenë në përputhje me Rregulloren Bazë ose rregullat e saj zbatuese.
KAPITULLI II

PROÇEDURA PAPAJTUESHMËRISË 
SEKSION 1

Hetimi
Neni 2

Procedura për një papajtueshmëri
1.  Procedura për një papajtueshmëri të parashikuar në këtë Kapitull mbulon të gjitha fazat administrative të hetimit të shkeljeve të mundshme të Rregullores Bazë ose rregullave të saj zbatuese.

2.  Agjencia mund të fillojë procedurën e papajtueshmërisë me iniciativën e saj ose pas një kërkese nga Komisioni ose nga një Shtet Anëtar i ZPEA-së sipas përcaktimeve të Marrëveshjes Shumëpalëshe.

3. Kur fillimi i procedurës për një papajtueshmëri ndjek një kërkesë nga Komisioni ose një Shtet Anëtar i ZPEA-së sipas përcaktimeve të Marrëveshjes Shumëpalëshe, Komisioni ose Shteti Anëtar njoftohet nga Agjencia për progresin e kërkesës së tyre.
Neni 3

Kërkesat për informacion
1.  Për qëllimet e fillimit dhe të kryerjes së një procedure për një papajtueshmëri, Agjencia mund të përdorë çdo informacion të marrë gjatë ushtrimit të çdo kompetence mbikëqyrëse që i është dhënë nga ligji i Unionit në lidhje me certifikatat e lëshuara në përputhje me Rregulloren Bazë. Ky fuqizim nuk cënon ligjin e Unionit që parandalon përdorimin e informacionit për qëllimet e atribuimit të fajit apo përgjegjësisë.

2. Përpara fillimit të një proçedure për një papajtueshmëri, Agjencia mund të kërkojë nga mbajtësi i certifikatës përkatëse informacion në lidhje me shkeljen e pretenduar.
Agjencia përcakton qëllimin e kërkesës dhe faktin që ajo kryhet sipas kësaj Rregulloreje, dhe do të caktojë një afat kohor për dorëzimin e informacionit.
Neni 4

Njoftimi 
1. Agjencia dërgon një njoftim me shkrim për fillimin e një proçedure për një papajtueshmëri për mbajtësin e certifikatës, Komisionit dhe autoriteteve kombëtare të aviacionit të Shtetit(eve) Anëtar(ë) ose vendit ose vendeve të tretë ku mbajtësi i certifikatës ka vendin kryesor të biznesit si dhe aty ku ka ndodhur shkelja, dhe kur është e përshtatshme, autoriteteve aeronautike të vendeve të treta dhe organizatave ndërkombëtare kompetente në çështjet e mbuluara nga kjo rregullore.
2. Njoftimi përmban dy elelementët e mëposhtëm:

(a) përcakton shkeljet e pretenduara ndaj mbajtësit të certifikatës, duke specifikuar parashikimet e Rregullores Bazë ose rregullat e zbatimit të saj të pretenduara të shkelura, si dhe provat mbi të cilat janë krijuar këto pretendime; dhe
(b) informon mbajtësin e certifikatës, që mund të vendoset një gjobë ose një pagesë periodike si dënim.

Neni 5

Hetimet
1.  Me fillimin e hetimit, Agjencia sqaron faktet dhe pretendimet.

2.  Agjencia mund t’i kërkojë mbajtësit të certifikatës të japë shpjegime me shkrim ose me gojë, ose hollësi ose dokumente.  
Kërkesa i drejtohet me shkrim mbajtësit të certifikatës. Agjencia do të përcaktojë bazën ligjore dhe qëllimin e kërkesës, do të caktojë një afat kohor brenda të cilit do të sigurohet informacioni dhe do të informojë mbajtësin e certifikatës për pagesat e penaliteteve periodike të parashikuara në nenin 16 (1)(a) dhe (b) për mosrespektimin e kërkesës ose për dhënien e informacionit të gabuar ose jo të vërtetë.
3. Agencia mund t’i kërkojë autoriteteve kombëtare të aviacionit të bashkëpunojë në hetim dhe në veçanti të sigurojë informacion në lidhje me shkeljen e pretenduar.

Kërkesa duhet të përcaktojë bazën ligjore dhe qëllimin e kërkesës dhe të caktojë një afat kohor për paraqitjen e përgjigjes ose zbatimin e masës së hetimit.
4. Agjencia mund të kërkojë nga çdo person fizik ose juridik ose autoritetet aeronautike të vendeve të treta që të sigurojnë informacion në lidhje me shkeljen e pretenduar.

Kërkesa duhet të përmbajë bazën ligjore dhe qëllimin e kërkesës dhe të caktojë një afat kohor brenda të cilit do të sigurohet informacioni.
Neni 6

Pajtueshmëria vullnetare
1.  Me njoftimin për fillimin e procedurës për një papajtueshmëri ose më pas, Agjencia përcakton një afat brenda të cilit mbajtësi i certifikatës mund të tregojë me shkrim se ka respektuar vullnetarisht ose kur është e përshtatshme, që synon të përmbushë parashikimet e shkelura. Në rast të përmbushjes vullnetare nga mbajtësi i certifikatës brenda afatit të përcaktuar nga Agjencia, Agjencia vendos të mbyllë procedurën e hapur të papajtueshmërisë.
Agjencia nuk është e detyruar të marrë parasysh përgjigjet e pranuara pas skadimit të afatit.
2.  Afati i parashikuar në paragrafin 1 në asnjë rast nuk përfundon më vonë se data në të cilën Agjencia njofton deklaratën e kundërshtimeve të parashikuara në nenin 7.
Neni 7

Deklarata e kundërshtimeve
1. Kur Agjencia ka vërtetuar faktet dhe ka evidentuar se ka arsye për të vazhduar procedurën për papajtueshmëri, ajo njofton me shkrim një deklaratë kundërshtimi tek mbajtësi i certifikatës në fjalë. Deklarata e kundërshtimeve përmban:
(a) pretendimet ndaj mbajtësit të certifikatës, duke specifikuar dispozitat e Rregullores Bazë ose rregullat e zbatimit të saj që thuhet se janë shkelur dhe provat mbi të cilat janë ngritur këto pretendime;

(b) informacionin për të cilin mund të jetë vënë një gjobë ose një pagesë penaliteti periodik. 
2. Kur njofton deklaratën e kundërshtimeve, Agjencia fton mbajtësin e certifikatës të paraqesë vërejtje me shkrim në përgjigje të saj. Ajo e bën këtë me shkrim, duke treguar një afat kohor për dorëzimin e këtyre vërejtjeve. 
Neni 8

Seanca dëgjimore
1.  Kur një mbajtës certifikatë kërkon të dëgjohet, Agjencia i jep mundësinë për të zhvilluar argumentet në një seancë dëgjimore.

2.  Kur është e nevojshme, Agjencia mund të ftojë autoritetet kombëtare të aviacionit ose çdo person tjetër për të marrë pjesë në seancën dëgjimore.

3.  Seanca dëgjimore nuk është publike. Çdo person mund të dëgjohet veç e veç ose në prani të personave të tjerë të ftuar për të marrë pjesë, duke pasur parasysh interesin legjitim të mbajtësve të certifikatave dhe personave të tjerë në mbrojtjen e sekreteve të tyre të biznesit dhe informatave të tjera konfidenciale
Neni 9

Afatet kohore
Për qëllimet e garantimit të sigurisë juridike gjatë zhvillimit të procedurës së hetimit, Agjencia do të përcaktojë rregullat e detajuara për caktimin e afateve kohore.
Neni 10

Raporti
1. Agjencia i siguron Komisionit, Shteteve Anëtare dhe mbajtësit të certifikatës një raport që përmbledh gjetjet e tij në dritën e hetimit të kryer në përputhje me këtë Seksion. Agjencia gjithashtu i dorëzon Komisionit dosjen nën hetim. 
2. Kur raporti i Agjencisë konstaton se mbajtësi i certifikatës ka shkelur dispozitat e Rregullores Bazë ose rregullat e saj të zbatimit, raporti përfshin gjithashtu: 
(a)  vlerësimin e rrethanave të rastit në përputhje me kriteret e përcaktuara në nenin 15 të kësaj rregulloreje;

(b)  një kërkesë Komisionit për vendosjen e gjobës ose pagesës periodike;

(c)  një propozim të arsyetuar që përmban shumën e gjobës ose pagesës periodike.
3. Agjencia miraton raportin e saj jo më vonë se 12 muaj pas njoftimit për fillimin e procedurës së papajtueshmërisë në përputhje me Nenin 4 ose 6 muaj pas njoftimit nga Komisioni për kthimin e dosjes në përputhje me Nenin 12.

SEKSIONI  2

Vendimmarrja
Neni 11

Kërkesat për informacion
1.  Kur, pas kërkesës së Agjencisë në përputhje me nenin 10(2)(b), Komisioni vendos të ndjekë më tutje procedurën e një papjtueshmërie, ai mund t’i kërkojë me shkrim mbajtësit të certifikatës për të dhënë shpjegime me shkrim ose me gojë, ose detaje, ose dokumente. Në një rast të tillë, Komisioni informon mbajtësin e certifikatës për pagesat e penaliteteve periodike të parashikuara në nenin 16(1)(c) dhe (d) për mosrespektimin e kërkesës, ose për dhënien e informacionit të gabuar ose mashtrues.
Komisioni mund të kërkojë gjithashtu nga Agjencia, nga autoritetet kombëtare të aviacionit ose nga çdo person fizik ose juridik që të ofrojë informacion në lidhje me shkeljen e pretenduar.
2.  Komisioni duhet sigurohet që mbajtësi i certifikatës të japë çdo shpjegim me shkrim, ose detaje, ose dokumente të veçanta në mbështetje të rastit të tij. Mbajtësit e certifikatave mund të kërkojnë një seancë dëgjimore, por Komisioni ka të drejtë të pranojë një kërkesë të tillë vetëm kur e konsideron të nevojshme.
Neni 12

Periudha e re e hetimit
Duke pasur parasysh raportin e Agjencisë, vëzhgimet e mbajtësit të certifikatës në vijim të këtij raporti dhe informacioneve të tjera të përshtatshme, Komisioni mund të konsiderojë që nevojitet informacion shtesë. Në këtë rast mund ta kthejë dosjen në Agjenci. Komisioni do të tregojë qartë faktet, që Agjencia ka nevojë të hetojë më tej dhe nëse është e përshtatshme, do të sugjerojë masa të mundshme hetimore për këtë qëllim, siç parashikohet në Rregulloren Bazë. Seksioni 1 i Kapitullit II të kësaj Rregulloreje zbatohet gjatë zhvillimit të periudhës së re hetimore.  
SEKSIONI  3

Vendimet për gjobat dhe pagesat e penaliteteve periodike
Neni 13

Gjobat dhe pagesat e penaliteteve periodike dhe shumat maksimale
1.  Kur pas marrjes së vendimit të parashikuar në Seksionin 2, Komisioni konstaton se, mbajtësi i certifikatës ka shkelur me dashje ose me neglizhencë Rregulloren Bazë ose rregullat e saj zbatuese, ai mund të miratojë një vendim që vendos një gjobë jo më të madhe se 4 % e të ardhurave ose xhiros vjetore të mbajtësit të certificates, në vitin e mëparshëm të biznesit.
2. Kur mbajtësi i certifikatës nuk e ka përfunduar shkeljen në kohën e marrjes së vendimit të përmendur në paragrafin 1, Komisioni mund të vendosë në atë vendim pagesa periodike të dënimit në ditë që nuk tejkalon 2,5% të të ardhurave mesatare ditore ose të xhiros të mbajtësit të certifikatës në vitin e mëparshëm të biznesit.

Këto pagesa periodike të penaliteve mund të vendosen për një periudhë që nga data e njoftimit të vendimit deri në ditën në të cilën shkelja ka përfunduar.
3. Për qëllimet e paragrafëve 1 dhe 2, viti paraardhës i biznesit i referohet vitit të biznesit para datës së vendimit të përmendur në paragrafin 1.

4. Gjobat dhe pagesa të penaliteve periodike të gjobave do të jenë të një natyre administrative. 
5. Vendimi i vendosjes së gjobave dhe pagesat e penaliteve periodike të gjobës është i zbatueshëm. 
Neni 14

Përmbajtja e vendimeve
1. Vendimi i parashikuar në Nenin 13 bazohet ekskluzivisht në ato arsye mbi të cilat mbajtësi i certifikatës ka qenë në gjendje të paraqesë vërejtjet në Komision.
2.  Komisioni informon mbajtësin e certifikatës për mjetet juridike në dispozicion. 
3. Komisioni informon Shtetet Anëtare dhe Agjencinë për miratimin e vendimit.

4. Kur publikon detajet e vendimit të tij dhe informon Shtetet Anëtare, Komisioni do të ketë parasysh interesin legjitim të mbajtësve të certifikatave dhe personave të tjerë në mbrojtjen e sekreteve të tyre të biznesit.                          
Neni 15

Kriteret që rregullojnë aplikimin dhe përcaktimin e sasisë së gjobave dhe pagesave të penaliteteve periodike
1.  Gjatë përcaktimit të vendosjes së gjobave dhe pagesave të penaliteteve periodike dhe shumës së këtyre gjobave dhe pagesave, Komisioni udhëhiqet nga parimet e efektivitetit, proporcionalitetit dhe ndëshkimit.
2. Në çdo rast, Komisioni do të marrë në konsideratë, aty ku është e përshtatshme, rrethanat e mëposhtme: 
(a)  serioziteti dhe efektet e shkeljes dhe në veçanti, implikimet dhe efektet e kësaj shkeljeje për sigurinë dhe mjedisin;

(b) shkallën e kujdesit dhe të bashkëpunimit të treguar nga mbajtësi i certifikatës në zbulimin e shkeljes dhe zbatimit të veprimit korrigjues, ose gjatë zhvillimit të procedurës së papajtueshmërisë, ose çdo pengesë nga mbajtësi i certifikatës për zbulimin e një shkelje dhe zhvillimin e një procedure të papajtueshmërisë ose të ndonjë mospërputhje nga mbajtësi i certifikatës me kërkesat e bëra nga Agjencia, Komisioni ose një autoritet kombëtar i aviacionit në zbatim të kësaj Rregulloreje;

(c) besimin e mirë të mbajtësit të certifikatës në interpretimin dhe përmbushjen e detyrimeve që lidhen me mbajtësit e certifikatave në përputhje me Rregulloren Bazë ose rregullat e saj zbatuese, ose ndonjë dëshmi të mashtrimit me paramendim nga ana e mbajtësit të certifikatës;

(d)       xhiron e përfshirë në këtë rast dhe kapacitetin ekonomik të mbajtësit të certifikatës në fjalë;

(e)       nevojën për të miratuar masa të përkohshme ose urgjente;  
(f)       përsëritjen, shpeshtësinë ose kohëzgjatjen e shkeljes nga mbajtësi i certifikatës; 

(g) sanksionet paraprake, duke përfshirë penalitetet financiare, të vendosura mbi mbajtësin e certifikatës së njëjtë. 

2. Gjatë përcaktimit të shumës së gjobës dhe pagesës periodike të penalitetit, Komisioni merr parasysh të gjitha masat zbatuese të marra në lidhje me mbajtësin e certifikatës në nivel kombëtar ose nga Agjencia dhe bazuar në të njëjtat baza ligjore dhe të njëjtat fakte.

SEKSIONI  4

Mos-bashkëpunimi

Neni 16

Pagesat periodike të penalitetit për mos-bashkëpunim 

1. Me kërkesën e Agjencisë ose me nismën e vet, Komisioni me vendim mund t'i vendosë mbajtësit të certifikatave pagesa periodike të penalitetit në bazë ditore që nuk tejkalojnë [0,5]% të të ardhurave mesatare ditore ose xhiron e mbajtësve të certifikatave në vitin e mëparshëm të biznesit ku, me qëllim ose me pakujdesi:

(a)       nuk janë në përputhje me një masë hetimi të miratuar sipas Nenit 5;

(b) japin informacione të pasakta ose mashtruese në përgjigje të një mase hetimi të miratuar sipas Nenit 5;

(c) nuk janë në përputhje me kërkesën për informacion sipas Nenit 11;

(d) ato japin informacione të pasakta ose mashtruese në përgjigje të kërkesës për informacion në pajtim me Nenit 11.

Pagesat e penaliteteve periodike mund të vendosen për një periudhë që nga data e njoftimit të atij vendimi derisa mos-bashkëpunimi të ketë përfunduar .

2. Për qëllimet e paragrafit 1, viti paraardhës i biznesit i referohet vitit të biznesit para datës së vendimit të përmendur në paragrafin 1. 

Neni 17

Proçedura

Kur Komisioni synon të miratojë një vendim siç referohet në Nenin 16(1), së pari njofton me shkrim mbajtësin e certifikatës, duke vendosur një afat brenda të cilit mbajtësi i certifikatës mund t'i paraqesë vërejtjet me shkrim Komisionit.

Komisioni nuk është i detyruar të marrë parasysh vërejtjet me shkrim të marra pas skadimit të asaj afati.

Neni 18

Plotësimi i proçedurave

Për qëllimet e fillimit dhe të kryerjes së procedurës së papajtueshmërisë, Komisioni dhe Agjencia do të marrin parasysh:

(a)       procedurat e papajtueshmërisë tashmë të nisura ose të lidhura me një Shtet Anëtar ose një vend të tretë ndaj mbajtësit të të njëjtës certifikatë dhe bazuar në të njëjtat baza ligjore dhe të njëjtat fakte; dhe
(b)  çdo procedurë të nisur nga Agjencia në përputhje me Rregulloren Bazë ndaj mbajtësit të të njëjtës certifikatë dhe bazuar në të njëjtat baza ligjore dhe të njëjtat fakte, me qëllim ndryshimin, kufizimin, pezullimin ose revokimin e certificates përkatëse.

SEKSIONI  5

Neni 19

Mbledhja e gjobave dhe pagesave të penaliteteve periodike 
Komisioni do të vazhdojë me mbledhjen e gjobave dhe pagesave të penaliteteve periodike duke vendosur një urdhër për rimbursim dhe lëshimin e një debiti të adresuar tek mbajtësi i certifikatës në fjalë në përputhje me legjislacionin në fuqi.
KAPITULLI  III

AKSESI NË DOSJE, PËRFAQËSIM LIGJOR, KONFIDENCIALITETI DHE DISPOZITAVE TË PËRKOHSHME

SEKSIONI 1

Të drejtat e mbrojtjes
Neni 20
Akses në dosje
1. Pas njoftimit sipas nenit 4, mbajtësi i certifikatës ka të drejtë, sipas kërkesës, të ketë akses në dokumentet dhe materialet e tjera të hartuara nga Komisioni dhe Agjencia të cilat shërbejnë si dëshmi për një shkelje të pretenduar.
2. Dokumentet e fituara nëpërmjet aksesit në dosje përdoren vetëm për qëllime të procedurave gjyqësore ose administrative për zbatimin e kësaj Rregulloreje. 
Neni 21

Përfaqësimi ligjor
Mbajtësi i certifikatës ka të drejtën e përfaqësimit ligjor gjatë procedurës së papajtueshmërisë. 
Neni 22

Konfidencialiteti, sekreti profesional dhe e drejta për të heshtur
1. Pa cënuar shkëmbimin dhe përdorimin e informacioneve të parashikuara në nenet 5(3) dhe 11(1), një procedurë e papajtueshmërisë duhet të bëhet duke iu nënshtruar parimeve të fshehtësisë dhe sekretit profesional.
Komisioni, Agjencia dhe autoritetet kombëtare të aviacionit, kur përfshihen në nenin 5 (3) dhe 11 (1), zyrtarët e tyre dhe personat e tjerë që punojnë nën mbikëqyrjen e tyre nuk duhet të zbulojnë informacionet e fituara ose të shkëmbyer nga ana e tyre në përputhje me këtë Rregullore dhe të tipit të mbuluar nga detyrimi i konfidencialitetit dhe sekretit profesional.

2. Pa cënuar të drejtën për akses në dosje, mbajtësi i certifikatës nuk do të ketë akses në sekretet e biznesit, informatat konfidenciale ose dokumentet e brendshme që mbahen nga Komisioni ose Agjencia.

3.  Çdo person që paraqet vërejtje ose informata në pajtim me këtë Rregullore duhet të identifikojë qartë çdo material që konsiderohet të jetë konfidencial, duke dhënë arsye dhe të japë një version të veçantë jo-konfidencial deri në datën e caktuar nga Komisioni ose Agjencia. Në mungesë të identifikimit të tillë, Komisioni mund të supozojë se vëzhgimet ose informatat e paraqitura nuk përmbajnë informata konfidenciale .

4. Mbajtësi i certifikatës ka të drejtë të qëndrojë i heshtur në situata ku përndryshe do të detyroheshin të japin përgjigje të cilat mund të përfshijnë pranimin nga ana e tyre të ekzistencës së një shkelje.

SEKSIONI 2

Parashikime kohore
Neni 23

Aplikimi i afateve kohore
1. Afatet kohore të përcaktuara në këtë Rregullore, do të fillojnë të zbatohen nga dita pas marrjes së një komunikate ose dërgese dorazi.
Kur mbajtësi i certifikatës kërkohet të dorëzojë vërejtje ose informacione brenda një afati të caktuar, do të jetë e mjaftueshme që dorëzimi të jetë dërguar me postë të regjistruar para mbarimit të afatit.
2.  Kur afati kohor mbaron të shtunën, të dielën ose ditët e festave zyrtare, ai zgjatet deri në fund të ditës pasuese të punës.
3.   Gjatë përcaktimit të afateve të parashikuara në këtë Rregullore, Komisioni dhe Agjencia, sipas rastit, do të kenë parasysh të dyja kohën e nevojshme për përgatitjen e dorëzimit dhe urgjencën e rastit.

4. Kur është e përshtatshme dhe me kërkesë të arsyetuar të bërë përpara skadimit të afatit fillestar, afatet kohore mund të zgjaten.
Neni 24

Afatet kohore për vendosjen e gjobave dhe të pagesave të penaliteteve periodike
1. E drejta e Komisionit për të miratuar një vendim për vendosjen e gjobave dhe të pagesave të penaliteteve periodike sipas nenit 13 përfundon pas pesë vjetësh.

Në rastin e pagesave të penaliteteve periodike të parashikuara në nenin 16, e drejta e Komisionit për të miratuar një vendim që vendos një dënim të tillë përfundon pas tre vjetësh. Afati fillon të veprojë në ditën kur është bërë shkelja. Sidoqoftë, në rast të shkeljeve të vazhdueshme ose të përsëritura, afati fillon të zbatohet ditën në të cilën ndërpritet shkelja.
2.  Çdo veprim i ndërmarrë nga Komisioni ose Agjencia për qëllime të hetimit ose të procedures së papajtueshmërisë, do të ndërpresë afatet e kufizimit të parashikuara në paragrafin 1. Periudha e kufizimit ndërpritet me efekt nga data në të cilën veprimi i njoftohet mbajtësit të certifikatës.
3. Çdo ndërprerje duhet të rinisë duke filluar përsëri nga e para. Megjithatë, periudha e kufizimit, nuk duhet të kalojë një periudhë të barabartë me dyfishin e periudhës fillestare të kufizimit, përveç kur kufizimi pezullohet sipas paragrafit 4. Në atë rast periudha e kufizimit do të zgjatet për aq kohë sa është pezulluar kufizimi. 
 4. Periudha e kufizuar për vendosjen e pagesave të penaliteteve periodike pezullohet për sa kohë që vendimi i Komisionit është objekt i procedurave të pazgjidhura në Gjykatën e Drejtësisë të Bashkimit Europian.
Neni 25

Afatet kohore për mbledhjen e pagesave të gjobave dhe penaliteteve periodike
1. E drejta për të filluar një procedurë të grumbullimit/mbledhjes skadon një vit pasi vendimi, në bazë të nenit 13 ose 16, të bëhet përfundimtar.

2. Afatet kohore për mbledhjen e gjobave dhe pagesave periodike ndërpritet nga çdo veprim i Komisionit ose i një Shteti Anëtar, i cili vepron sipas kërkesës së Komisionit, i krijuar për të zbatuar pagesën e gjobave ose të penaliteteve periodike.
3. Çdo ndërprerje duhet të rinisë duke filluar përsëri nga e para.

4. Afati i kufizuar për mbledhjen e pagesave të gjobave dhe të penaliteteve periodike do të pezullohet për aq kohë sa: 
(a)       u lejohet kohë për të paguar;
(b) ekzekutimi i pagesës pezullohet sipas një vendimi të Gjykatës së Drejtësisë të Bashkimit Europian.

